
					এই পাতাটির মুদ্রণ সংশোধন করা প্রয়োজন। 
ՀOԵr
রবীন্দ্র-রচনাবলী
তারি মাঝখানে শুধু একটুকু জুই একটুকু হাসিমাখা সৌরভের লেশ, একটু অধর তার ছুই কি না-জুই, আপন আনন্দ লয়ে উঠিতেছে ফুটে আপন আনন্দ লয়ে পড়িতেছে টুটে । সমগ্ৰ অনন্ত ওই নিমেষের মাঝে একটি বনের প্রান্তে জুই হয়ে উঠে । পলকের মাঝখানে অনন্ত বিরাজে । যেমনি পলক টুটে ফুল ঝরে যায়, অনন্ত আপনা-মাঝে আপনি মিলায় ।
সমুদ্র
কিসের অশান্তি এই মহাপারাবারে, সতত ছিড়িতে চাহে কিসের বন্ধন ! অব্যক্ত অস্ফুট বাণী ব্যক্ত করিবারে শিশুর মতন সিন্ধু করিছে ক্ৰন্দন । যুগযুগান্তর ধরি যোজন যোজন ফুলিয়া ফুলিয়া উঠে। উত্তাল উচ্ছাস— অশান্ত বিপুল প্ৰাণ করিছে গর্জন, নীরবে শুনিছে তাই প্ৰশান্ত আকাশ । আছাড়ি চুণিতে চাহে সমগ্র হৃদয় কঠিন পাষাণময় ধরণীর তীরে, জোয়ারে সাধিতে চায় আপন প্ৰলয়, ভাটায় মিলাতে চায় আপনার নীরে । অন্ধ প্ৰকৃতির হৃদে মৃত্তিকায় বাধা । সতত দুলিছে ওই অশ্রুর পাথর, উন্মুখী বাসনা পায় পদে পদে বাধা, কঁদিয়া ভাসাতে চাহে জগৎ-সংসার । সাগরের কণ্ঠ হতে কেড়ে নিয়ে কথা সাধ যায় ব্যক্ত করি মানবভাষায়— শান্ত করে দিই ওই চির-ব্যাকুলতা, সমুদ্রবায়ুর ওই চির হায়-হায় । সাধ যায় মোর গীতে দিবস-রজনী ধ্বনিবে পৃথিবী-ঘেরা সংগীতের ধ্বনি ।

		 এই পাতা শেষ সম্পাদিত হয়েছে ১১:১৭টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

